
				આ પાનું પ્રમાણિત થઈ ગયું છે.


પડી નિજ પગ પાસે એકલી રંક નારી. 

તન લદબદ આખું શીતલાના પરૂથી; 

વિષ સમ ગણી એની કાળી રોગાળી કાયા, 

પુરજન પુરબા'રે ફેંકી ચાલ્યા ગયા'તા.



*
સંન્યાસીએ નમી નીચે, માથું રોગવતી તણું 

ધીરેથી ઝાલીને ઊંચું પોતાના અંકમાં ધર્યું. 

સૂકા એના અધર પર સીંચી રૂડી નીરધારા, 

પીડા એને શિર શમાવવા શાંતિમંત્રો ઉચાર્યા: 

ગેગેલા એ શરીર ફરતો ફેરવી હાથ ધીરો, 

લેપી દીધો સુખડઘસિયો લેપ શીળો સુંવાળો.



*
પૂછે રોગી: 'મુજ પતિતની પાસ ઓ આવનારા? 

આંહીં તારાં પુનિત પગલાં કેમ થાય, દયાળા ?' 

બોલે યોગી : 'વીસરી ગઈ શું કોલ એ, વાસુદત્તા ! 

તારા મારા મિલનની, સખિ ! આજ શૃંગારરાત્રિ.'


ઝયાં પુષ્પો શિરે એને, કોકિલા ટહુકી ઊઠી : 

પૂર્ણિમા રાત્રિની જાણે જ્યોત્સ્નાછોળ છલી ઊઠી.





♣ યુગવંદના ♣

